
Tøj og tilbehør
Í þemanu er fjallað um:

•	 mismunandi tegundir af fötum og fylgihlutum.

•	 hvað er í snyrtitöskunni.

•	 föt og tísku frá mismunandi tímabilum.

•	 stuttar fréttir og staðreyndir sem tengjast fötum. Auglýsingar á fötum.  
Klæðnað ungs fólks og viðhorf skólans. 

Markmið er að nemendur geti:

•	 beitt mismunandi lestraraðferðum (yfirlits-, leitar- og námkvæmislestur).

•	 lesið mismunandi tegundir texta sér til gagns og gamans um efni tengt  
fötum og tísku.

•	 lesið stutta fræðslutexta um klæðnað og tísku mismunandi tímabila.

•	 skilið þegar rætt er á einfaldan hátt um efnið. 

•	 rætt um óskir, þarfir og skoðanir á fötum tengdum orðaforða í þemanu. 

•	 skipst á upplýsingum um efnið.

•	 skrifað stutta texta um efnið. 

•	 skilið þegar þeir heyra einfaldar frásagnir og samtöl tengd efni.

Áður en farið er að vinna með kaflann er mælt með að tölurnar verði rifjaðar upp þar 
sem tölur koma við sögu í umfjöllun um t.d. verð og stærðir.

Se mit tøj
Læsebogen side 26. Opgavebogen side 46–48.

Lesbók

Áður en nemendur lesa textann, gæti verið skemmtilegt að láta þá lýsa krökkunum og 
fötum þeirra.

Eftir að nemendur hafa unnið með textana væri hægt að lýsa myndunum aftur  
og athuga hvort orðaforði úr textunum er notaður núna. T.d. bukser-piratbukser,  
sko-sneakers …

Lytteøvelse 9

Til að auðvelda hlustunina mætti láta nemendur lýsa fötum nokkurra samnemenda 
sinna til af fá fram orðin sem koma fyrir í hlustuninni.

Mode i det gamle Egypten
Læsebogen side 27. Opgavebogen side 48–49.

Lesbók

Áður en nemendur lesa textann mætti nota myndina sem kveikju og til að vekja áhuga.

Hugmyndir að spurningum gætu verið: Hvem er menneskerne? Hvor er de? Hvor skal 
de hen? Hvad har de på?

Verkefnabók A

B.  Vel má hugsa sér að umræður geti skapast um hvað eru skartgripir og hvað ekki. 
Eru nemendur t.d. sammála um hvort hovedkrans og løvehale séu skartgripir? Hvers 
vegna? Hvers vegna ekki?

Lytteøvelse 10

Gott getur verið að láta nemendur lýsa myndunum munnlega á dönsku fyrir hlustun. 
Þannig má rifja upp orðin sem tengjast hlustuninni og svo átta nemendur sig betur á 
myndunum. 

D.  Mælt er með að spurnarorðin séu rifjuð upp áður en nemendur leysa verkefnið. 
Einnig getur verið gott að útskýra orðið hvorhenne sem þýðir hvar og má bæði nota  
í einu orði og í tvennu lagi hvor henne, t.d. Hvor er han henne?/Hvorhenne er han?

Hvad har du i din toilettaske?
Læsebogen side 28–29. Opgavebogen side 50–53.

Lesbók

Textinn er mjög langur og ekki gert ráð fyrir að nemendur skilji hvert einasta orð. Mik-
ilvægt er að leggja áherslu á orð sem tengjast fyrirsögninni. Áður en textinn er lesinn 
geta nemendur rætt um hvort þeir noti snyrtitösku og hvenær og hvaða hluti þeir hafa  
í henni.

Verkefnabók A

B.  Til að láta nemendur tala enn meiri dönsku er hægt að taka stikkprufur og fá einn til 
að segja frá svörum annars. T.d. Hvis min sidemand skal ud at rejse vil han/hun tage … 
med. 

E .  Nemendur eiga að skrifa um myndirnar og teikna þar sem ekki er mynd.

F.  Þetta er munnleg æfing þar sem reynir á framburð og hversu mörg orð nemendur 
muna um dýr. Leikinn má vinna í litlum eða stærri hópum. Það reynir meira á ef unnið 
er í stórum hóp, því þá þurfa nemendur að muna fleiri orð. Ef þeir vinna í smærri  
hópum komast þeir oftar að og fá að segja meira.

Det lådne look
Læsebogen side 28. Opgavebogen side 53.

Lesbók

Hér mætti byrja á því að ræða orðið look sem er tökuorð. Hér er það notað frekar en 
orðið udseende til að gera titilinn skemmtilegri. 

Verkefnabók A

G.  Til að gera nemendum auðveldara að skrifa um myndirnar getur verið gott að láta 
þá segja frá myndunum á dönsku fyrst og skrifa síðan.

Blusen
Læsebogen side 29. Opgavebogen side 54.

Verkefnabók A

B.  Hér gætu nemendur valið á milli þess að skrifa sögu eða gera leikþátt og  
sýna samnemendum.

En kort en lang
Læsebogen side 30. Opgavebogen side 55.

Lesbók

En kort, en lang umlykur annan texta (T-shirtens historie). 

Hér væri hægt að litljósrita og jafnvel stækka blaðsíðurnar, klippa út persónurnar, líma 
þær á pappa eða plasta þær. Nemendur geta þá leikið sér með persónur t.d. dregið eina 
og lýst henni eða leikið. Einnig gætu þeir farið í hlutverk sinnar persónu í leikþætti eða 
svarað spurningum nemenda um hana.

Verkefnabók A

A.  Hér er unnið með endingar lýsingarorða og því mikilvægt að rifja þær reglur upp. 

Nemendur eiga að velja 6 lýsingarorð úr En kort, en lang. Síðan velja þeir nafnorð um 
föt sem passa við. Nemendur þurfa að gæta þess að lýsingarorðið passi við kyn og tölu 
nafnorðsins. 

Athuga þarf að erfitt getur reynst að finna 6 mismunandi hvorugkyns nafnorð um föt og 
fylgihluti. Dæmi: et bælte, et slips, et skirt, et tørklæde, et smykke, et ur. Í verkefninu þarf 
að beita mismunandi reglum um endingar lýsingarorða og mikilvægt að útskýra þær áður 
en nemendur byrja að vinna verkefnið.

T-shirtens historie
Læsebogen side 30. Opgavebogen side 56.

A.  2. Nemendur geta ef til vill sagt frá svörum sessunauta og fengið þannig munnlega 
þáttinn með. Það má t.d. gera í pörum eða hópum.

Í myndbandsefninu Og det er Danmark er þáttur I forretningen nr 3 sem fjallar um föt og 
innkaup. Enda þótt þessir þættir séu komnir til ára sinni henta þeir vel með þessu þema. 
Þættina er hægt að finna á heimasíðu Námsgagnastofnunar og verkefnamappan er 
væntanlega til í flestum skólum.

Trendy modetøj
Læsebogen side 31. Opgavebogen side 57–58.

Lesbók

Hér gætu nemendur unnið með þáttinn På indkøb í Lyt og se á vef Námsgagnastofnunar 
(http://www1.nams.is/lyt_og_se). Lyt og se eru stuttir þættir með gagnvirkum verkefnum. 
Þátturinn er með svipaðan orðaforða og kemur fram í hlustun 13 og í verkefnunum.

Verkefnabók A

A.  Hér mætti ef til vill bæta inn fleiri orðum eða vinna með orðin á fjölbreyttari hátt.  
T.d. væri hægt að vinna með tölvur, spjaldtölvur eða síma með því að taka myndir og 
segja frá fötum. 

B.  Til að auka munnlega þáttinn væri upplagt að láta nemendur vinna verkefnið í pör-
um. Þegar nemendur hafa unnið verkefnið er tilvalið að lesa það upphátt með tilþrifum 
eða leika það til festa orðaforðann.

Nyheder
Læsebogen side 32. Opgavebogen side 58–59.

Cowboybuksernes historie
Læsebogen side 33. Opgavebogen side 60–61.

Lesbók

Hægt er að finna fleiri upplýsingar um efnið á netinu, t.d. sögu gallaefnisins, uppruna 
gallabuxna, Levis Strauss og fyrstu gullgrafarana.

Verkefnabók A

C .  Þessi æfing er höfð með til að vekja athygli á að áratugirnir eru ekki skrifaðir eins á 
dönsku og íslensku, t.d. heitir áratugurinn 1950–1960 i halvtredserne á dönsku en sjötti 
áratugurinn á íslensku.

Vidste du at …
Læsebogen side 33. Opgavebogen side 62.

Lesbók

Hér gætu nemendur búið til veggspjöld eða rafrænt efni með þeirra eigin upplýsingum 
um föt. Vidste du at …?

Solkongen
Læsebogen side 34. Opgavebogen side 62–63.

Lesbók

Nemendur gætu auðveldlega fundið fleiri upplýsingar á netinu um Solkongen og 
tímabilið t.d. tískustrauma.

Skoletøj 
Læsbogen side 35. Opgavebogen side 64–66.

Lesbók

Gaman væri ef nemendur myndu skrifa, t.d. í pörum eða hópum, skoðun sína á efninu 
og rökstyðja hana. 

Verkefnabók A

Lytteøvelse 15

Í verkefninu þurfa nemendur að hafa myndina í lesbók sér við hlið, þar sem spurt er um 
atriði sem sjást/sjást ekki á myndinni. Gott getur verið að gera hlé á milli setninga svo nem-
endur nái að finna það sem spurt er um. Sumar spurningar eru þess eðlis að nemandinn 
veit ekki hvort svarið sé rétt eða rangt út frá myndinni. Í þeim tilfellum má merkja við ved 
ikke.

I prøverummet
Læsebogen side 36. Opgavebogen side 66–67.

Lesbók

Áður en textinn er lesinn má ræða um myndirnar og spyrja t.d. Hvem er damen som sidder 
på stolen? Hvorfor er hun sur? Hvad laver pigen? Hvordan har hun det? Hvorfor er der et 
kamera i loftet …?

Nemendur geta rætt ákveðin málefni í hópum eftir að hafa unnið með textann.

Þeir gætu t.d. rætt um Plusser og minusser ved at have kameraovervågning i butikker.

Skal børn og unge straffes for butikstyveri? Hvilken behandling får børn og unge i butikk-
er?

Plusser og minusser ved at have alarmer i tøj …?

Hængerøvsbukser/Hvem synes hvad?
Læsebogen side 37. Opgavebogen side 68–69.

Lesbók

Textarnir Hængerøvsbukser og Hvem synes hvad? tengjast og eru saman í verkefnabók.

Hugsanlega geta nemendur skrifað svipaða texta og eru í Hvem synes hvad? Þar sem þeir 
segja frá skoðun sinni. Svona verkefni mætti líka vinna í pörum eða hópum.

Moden før i tiden
Læsebogen side 38. Opgavebogen side 69–70.

Lesbók

Á vefnum er hægt að finna mikið les- og myndefni frá tísku ýmissa tímabila. Nemendur 
gætu ef til vill búið til eigin tímalínu með textum og myndum frá ýmsum skeiðum.

Skøre facts om mode
Læsebogen side 39. Opgavebogen side 70–71.

Verkefnabók A

B.  Mikilvægt er að fara í hvernig ártölin eru í dönsku. 16. hundrede tallet þýðir á 17. öld á 
íslensku og 17. hundrede tallet þýðir á 18. öld.

Gaven
Læsebogen side 39. Opgavebogen 71.




